
Shri Tyagarajadashaka Stuti

ஶ்ரீத்யாக³ராஜத³ஶகஸ்துதி:

நீலகந்த⁴ர பா⁴லலோசந பா³லசந்த்³ரஶிரோமணே
காலகால கபாலமால ஹிமாலயாசலஜாபதே ।

ஶூலதோ³ர்த⁴ர மூலஶங்கர மூலயோகி³வரஸ்துத
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 1॥

ஹாரகுண்ட³லமௌலிகங்கண கிங்கிணீக்ரு’தபந்நக³
வீரக²ட்³க³குபே³ரமித்ர கலத்ரபுத்ரஸமாவ்ரு’த ।

நாரதா³தி³முநீந்த்³ரஸந்நுத நாக³சர்மக்ரு’தாம்ப³ர
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 2॥

பூ⁴தநாத² புராந்தகாதுல பு⁴க்திமுக்திஸுக²ப்ரத³
ஶீதலாம்ரு’தமந்த³மாருத ஸேவ்யதி³வ்யகலேவர ।

லோகநாயக பாகஶாஸந ஶோகவாரண காரண
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 3॥

ஶுத்³த⁴மத்³த⁴லதாலகாஹலஶங்க²தி³வ்யரவப்ரிய
ந்ரு’த்தகீ³தரஸஜ்ஞ நித்யஸுக³ந்தி⁴கௌ³ரஶரீர போ⁴ ।

சாருஹார ஸுராஸுராதி⁴பபூஜநீயபதா³ம்பு³ஜ
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 4॥

கோ⁴ரமோஹமஹாந்த⁴காரதி³வாகராகி²லஶோகஹந்
ஏகநாயக பாகஶாஸநபூஜிதாங்க்⁴ரிஸரோருஹ ।

பாபதூலஹுதாஶநாகி²லலோகஜந்மஸுபூஜித
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 5॥

ஸர்பராஜவிபூ⁴ஷ சிந்மய ஹ்ரு’த்ஸபே⁴ஶ ஸதா³ஶிவ
நந்தி³ப்⁴ரு’ங்கி³க³ணேஶவந்தி³தஸுந்த³ராங்க்⁴ரிஸரோருஹ ।

வேத³ஶேக²ரஸௌத⁴ஸுக்³ரஹ நாத³ரூப த³யாகர
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 6॥

ஶ்ரீத்யாக³ராஜத³ஶகஸ்துதி:

பங்கஜாஸநஸூத வேத³துரங்க³ மேருஶராஸந
பா⁴நுசந்த்³ரரதா²ங்க³ பூ⁴ரத² ஶேஷஶாயிஶிலீமுக² ।

மந்த³ஹாஸகி²லீக்ரு’தத்ரிபுராந்தக்ரு’த்³ ப³ட³வாநல
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 7॥

தி³வ்யரத்நமஹாஸநாஶய மேருதுல்யமஹாரத²
ச²த்ரசாமரப³ர்ஹிப³ர்ஹஸமூஹ தி³வ்யஶிரோமணே ।

நித்யஶுத்³த⁴ மஹாவ்ரு’ஷத்⁴வஜ நிர்விகல்ப நிரஞ்ஜந
த்யாக³ராஜ த³யாநிதே⁴ கமலாபுரீஶ்வர பாஹி மாம் ॥ 8॥

ஸர்வலோகவிமோஹநாஸ்பத³தத்பதா³ர்த² ஜக³த்பதே
ஶக்திவிக்³ரஹ ப⁴க்ததூ³த ஸுவர்ணவர்ண விபூ⁴திமந் ।

பாவகேந்து³தி³வாகராக்ஷ பராத்பராமிதகீர்திமந்
த்யாக³ராஜ த³யாநிதே⁴ கமலாபுரீஶ்வர பாஹிமாம் ॥ 9॥

தாத மத்க்ரு’தபாபவாரணஸிம்ஹ த³க்ஷப⁴யங்கர
தா³ருகாவநதாபஸாதி⁴பஸுந்த³ரீஜநமோஹக ।

வ்யாக்⁴ரபாத³பதஞ்ஜலிஸ்துத ஸார்த⁴சந்த்³ர ஸஶைலஜ
த்யாக³ராஜ த³யாநிதே⁴ கமலாபுரீஶ்வர பாஹிமாம் ॥ 10॥

ஶ்ரீமூலாபி⁴த⁴யோகி³வர்யரசிதாம் ஶ்ரீத்யாக³ராஜஸ்துதிம்
நித்யம் ய: பட²தி ப்ரதோ³ஷஸமயே ப்ராதர்முஹுஸ்ஸாத³ரம் ।

ஸோமாஸ்கந்த³க்ரு’பாவலோகநவஶாதி³ஷ்டாநிஹாப்த்வாऽந்திமே
கைலாஸே பரமே ஸுதா⁴ம்நி ரமதே பத்யா ஶிவாயா:ஸுதீ: ⁴ ॥ 11॥

இதி ஶ்ரீ ஶ்ரீமூலயோகீ³ந்த்³ரக்ரு’தா த்யாக³ராஜத³ஶகஸ்துதி:ஸமாப்தா ।

